
Бюхттулсса Ххувшаву ларсун 75 шин шаврил хьунийн
Гъан хъанай дур Буттал 

к1анттул ц1анийсса Хъун- 
масса дяъвилуву Совет хал- 
кьуннал Бюхттулсса Ххув
шаву ларсун 75 шин шаврил 
юбилей. Циняв совет хал- 
кьуннал кунна жула район- 
налул агьалийналгу хъинну 
хьхьич1унсса гьурттушинна 
дурссар Ватан лавмартсса 
душманная дуруччавриву.

Жула билаятрайн хар- 
хавар бакъа лавмартну фа- 
шист-германиянал душман- 
тал ххявххусса баяйхту, цала 
паракьатсса оьрмугу, кулпат- 
ругу къабивтун, ярагъ к1унт- 
тал бугьан шайма авчуссар 
буттал к1ану буруччин. Дяъ- 
ви байбивхьун цалчинсса 
гьантрайва жула районналия 
шанттуршлийсса жагьилнал 
аьрзарду буллуссар хушрай 
фронтрайн т1айла буккира 
т1ий. Цинявппагу дяъвилул 
майданнай талан лавгссар 
к1иазарлий мукьттуршлий 
кьуя чиварк1. Дяъвилия 
ххувшаврищал зана хьун 
нясив хьуссар мяйттуршлий

арулц1ала талаталан.
Х 1акьинусса кьини 

жула дянив сайки цаягу 
Хъундяъвилул гьурттучи 
ливч1ун акъар. Цуч1ав 
сагъну ливч1ун акъахьур- 
чагу, абадлий жула дак1ур- 
диву лирч1ссар ва лич1ан- 
т1иссар миннал къучагъ- 
шиву, къирият, ххувшаву 
ласлай ккаккан дурсса 
чувшиву.

Буттал к1анттул ц1а- 
нийсса Хъунмасса дяъви
луву ххувшаву ларсун 75 шин 
шаву лайкьну хьуна дакьаву 
мурадрай муниципальный 
районналул администра- 
циялул кьамул бунни хасъс- 
са х1укму. Ва х1укмулуву 
ц1акь бунни Бюхттулсса 
Ххувшаву ларсун 75 шин 
шаврил юбилей лайкьну 
хьуна дакьавриха зунсса 
сакиншиннарал комитет. 
Мунил председательшивугу 
дуллан цайнма лавсунни 
муниципальный районналул 
бак1чи Ш.Р.Рамазановлул.

Январьданул 28-нний

райадминистрациялувусса 
совещаниялий ва масъала 
ххал бигьлай, муниципаль
ный районналул бак1чи 
Ш.Р. Рамазановлул бувч1ин 
бунни гьарца шяраваллаву 
хъуннасса къулагъас дуван 
аьркиншиву миккусса дяъ
вилул гьурттучитуран хас 
дурсса гьайкаллу ц1у дук- 
кан даврих, дяъвилул шин- 
нардий зах1матрал фрон- 
трай зий бивк1миннах.

К1улсса куццуй, махъ- 
сса шиннардий баргъ 
лагавал чуллайсса билая- 
тирттайсса цаппара цалнияр 
цал шайсса х1арачат буллай 
бур совет аьралуннал, совет 
халкьуннал ларсусса ххув
шаву кьюкьин дуван, 
тахсирлувралу бихьин, исто- 
риялул тарих баххана буван. 
Амма ми ци зурчагу 
маршал Г. Жуковлуп увкусса 
куццуй: « Никто не отнимет 
у храбрых-мужество, у 
героев-славы, у победи
телей Победы!»

Дагъусттан Республикалул « Ккуллал 
район» муниципальный сакиншиннарал 
Ккуллал муниципальны й районналул  
администрациялул Х1укму 

30 декабрь 2019ш Вачи, №185.
Ккуллал муниципальный районналий зах1матрал 

х1акьлил яла ч1иримур кьарал ккаккан даврия.
2019-ку шинал декабрьданул 27-сса _ 4 6  Э-ФЗ «О 

внесении изменений в статью 1 Федерального закона «О 
минимальном размере оплаты труда» Федеральный 
законналийн бувну ва паччах1лугърал ккаккан бувсса 
зузалал яла ч1ивимур харжирал кьарал дуруччаву мурадрай 
Ккуллал муниципальный районналул администрация х1укму 
буллалиссар;

1.Ккуллал районналул муниципальный организациярдал 
ва идарардал зузалтрал зах1матрал яла ч1ивимур харжи
рал кьарал 2020-ку шинал январьданул 12-нния тихуннай 
ккаккан дан зуруй 12130 къуруш.

2 . Ва х1укму бищун районналул «Чаннац1уку» кка- 
зитрай ва Ккуллал муниципальный районналул 
администрациялул ц1акусса сайтрай.

3. Ккуллал муниципальный районналул каялувчитурал 
дагьайсса дахханашиннарду дуван штатный расписа- 
ниярдаву ва чаранну ккаккан Аьрасатнал Федерациялул 
Зах1матрал кодексрал 133-мур статьялул к1илчинмур 
бут1ул т1 алавшиннарду дуруччинсса.

4. Биттуршинна даврил ялув ац1аву нара дуван.
Ккуллал муниципальный районналул

администрациялул бак1чи Ш.Р.Рамазанов

Дяъвилул зах!матсса ч!умуя буслай
Жунма к1улсса куццуй, 

22 июнналул 1941-кусса 
шинал хархавар бакъа фа
шист- германия ххявхссар 
жула х1укуматрайн.

Гьашину хъанай дур 75 
шин му душман ххит увну. 
Жул Ккуллал шяраваллил 
библиотекалуву дувайссар 
гьарца шинах му ххувшав- 
рин хасну лич1и-лич1исса 
мероприятияртту, хьуна ба- 
кьавуртту.

25-нний январьданул 
2020-ку шинал хьунни мукун- 
сса даву шяраваллил биб
лиотекалуву цач1уну школар- 
ттал СО Ш _1 ва СО Ш _2, 
учительтуращал ва дуклакки 
оьрч1ащал. Ва давугу хас 
дуриу дия Ленинградуллал 
блокада итххяххан бувну 76 
шин шаврин.

«900 дней блокады»- 
т1исса чувшиврул 900 гьан- 
тта цукун лавгун бивк1ссарив 
бувсунни к1ивагу школалул 7- 
9-классравун бияннинсса 
оьрч1ал. Оьрч1аран дуллусса 
заданияртту хъинну ххуйну 
бувсунни ва учительтурал 
ялун ххибавурттугу дунни.

Бувсунни му блокадалуя 
библиотекалул зузалтралгу.

900 кьини бугъ буллай 
бивк1ун бур Ленинград бло- 
кадалул, гьарца кьини бивк1у 
иттавн буруглай буна, тик- 
кусса инсантурал чувшив- 
руя буру жува буслай. 
Фашистуран ччай бивк1ун 
бур цалчин, Москавлияр- 
гуман хьхьич1, Ленинград 
ласун, ва ччясса мутталий 
лавсун план дирк1ун дур 
Дворцовая площадьрай 
«марш ироватьгу хьуну» 
Астория»-гостиницалуву 
шюшлан.Цалчинсса бомба 
бувтуну бур 4 сентябрьданул 
1941 -ку шинал, 8 сентябрь
данул т1урча самолетирттал 
бац1аву дакъасса гьужум 
дайдирхьуну дур. Микка 
байбивхьуну та блокада 
къуртал хьуннин ца кьини 
гьурххи къавхьуну бур.

Щалва Европа ххяппу- 
хьхьун лавсуну нанисса ц1а 
дурксса немец-фашистнал 
аьрал бавц1уну бур. Душ- 
мантал цивппа мах1атталну 
бивк1уну бур Ленинградул
лал данди бац1аврия. Тай

бивк1уну бур мукссагу гъан- 
иу дурламарттавух буруглай 
лит1лайсса хъами-оьрч1ру 
ч1алай ххари хъанай.

Ленинград гъагъан 
къахъанан бивк1укун, гьар
ца чулинмайсса ххуллурду 
кьувкьуну блокадалувун 
лавсун ккашил лит1ун бан ва 
амру бувну бур щалва Ле
нинград ххит бувну , аьрща- 
ращал кьа бан.

Ленинградрай бивк1ун 
бур 3 миллион инсантурал 
щала шагьру к1ура бавну

бур фронтрай инсантал 
солдатнайн инсантуран 
хъинну зах1мат хъанай бив- 
к1ун бур ялу-ялун.

Булайсса ччат1 ххюй- 
ла ч1иви бан багьну бур 
125гр ца инсаннан дуллан 
багьну бур.

Фашистурал цимилагу 
тактика даххана дурну дур. 
Даврин найсса ва даврия 
нанисса ч1ун х1исав дурну 
гужнува битлай бивк1ун 
бур. Хъинну ч1явусса ин
сантал лит1лай, ххуллавух

ч1ярусса кьаркьаллу дир- 
к1ун дур. Инсантурал цала 
дурсса санкардай х1атталлу- 
ч1ан ххюрхху дурну, гьав 
дукканссагу къабивк1ун бур, 
ттуп бивтун кьуви дурккуну 
ца-ца къувулуву бахь лаган 
байсса бивк1ун бур.

Та зах1матсса ч1умал 
Ленинградуллал фронтран 
дуллуну дур 2-азарунния 
ливчусса танкарду, 1500- 
самолет, 150-тяжелый мор
ской орудия, 4500-полевой 
орудия, 12-азарва миномет, 
212-азарва стрелковое оружие, 
7 миллионналуч1а ливчусса 
снарядру ва минарду. Мув 
бакъасса 140-ливчусса тонна 
оьттул дарт1уну дирк1ун дур.

18 январьданул 1943-ку 
шинал блокада итххявххуну 
бур, 1944-ку шинал ахир- 
даний т1урча Лениград биял 
ну ххассал бувну бур. 27- 
нний январьданул к1иц1 
ларгун дур щала Ленинград 
тархъан баву..

Укун хъинну зах1мат- 
сса ч1умуя бувсунни оьр- 
ч1арал ва учительтурал.

А.Х1ажиева

900 гьантта - 
душманнал шалклуву

27-нний январьданул,
2020-ку шинал там хъанай 
дур 76-шин Ленинград 
ккуркки-щаллуну немецнал 
чапхунчитурал шалклува 
тархъан бувну.

900-ва гьантлий 
душманнал вив лавсусса 
шагьрулуву ялапар хъанай, 
шагьру буручлай бивк1сса 
гай зах1матсса ч1уннардил 
эардулт, таний мюрщисса 
эьрч1ру, душру, утти бугьара 
хьусса Ленинград шагьрулий 
ялапар хъанай бивк1сса 
буслай бур тай зах1матсса 
ч1уннардия.

27-нний январьданул 
ц1анасса Санкт-Петербург 
пивн тай зах1матсса ч1уннар 
дий ливт1миннал гьаттардийн 
икрам бан бувк1ун бия х1ат- 
х1исав дакъасса ч1явусса 
цаймигу ш агьрурдаясса, 
х1атта чил х1укуматирттая 
;сагу агьлу. Х1ат-х1исав 
дакъасса агьлу т1ут1ащал, 
макьгу дайгьин къахъанай, 
пихьлай бувк1унни Писка 
ревская кладбищалийн. 
Шикку буслай ур тай зах1мат 
гса ч1уннардил сагъсса бара,

утти угьара хьусса Сергей.
Гьарца кьини шагьру- 

луву 5-6 ливт1усса буччайс- 
сия ва х1атталлив т1ий. 
Хьхьич1ра дач1ра дирк1сса 
авлахъ хьуну дур х1атталу 
Пискаревское кладбище. Га 
буслай ур « Дяъви бур дяъви, 
тиха немец-шиха жулами 
гьужум банссар, биянссар, я 
ивч1анссар, я укканссар, му 
бала бакъар. Бала бия та 
ч 1 умал ккаши. Шагьрулуву н 
чак1уй цик1уй къананисса, 
талоннай бач1лач1исса, 
опилка х1аласса лух1исса 
ччат1, чурххая х1ал лавсун 
жула янил хьхьич1 халкь 
ккашил лит1лай бия. Х1акьи- 
нусса кьинигу хханххирава 
та ккаши буклай бакъар, ци 
канарчагу ялагу канан 
буклай бур та ккаши 
дак1нинут1ий.

9 0 0 - г ь а н т т а  
душманнал шалклуву, лух1и 
сса кьинирду. Та ппурттуву 
Ленинградрай ливт1ун бур 
600 азарунния 1-миллионна 
лийн бияннинсса инсантал. 
Сагъминнал ливт1уми ссих1 

(Ахир 4-мур лаж.)

Ккуллал муниципальным раионналул 
2020-ку шинал бюджет

Распределение
>асходов бюджета муниципального образования «Кулинский район» на 2020 год и плановый 2021

Ккуллал муниципальный районналул 2020-ку шинал бюджет

(Дайдихьу 2-мур лаж.)
дакъа буччлай ххюрхху 

лавсун занай нурч1ирду 
дат1лай бик1айссияв т1ий 
буслай ур.

Аьрасатнал президент 
Владимир Путин ур Ленин- 
градраясса .

Чичлай бур мукун шагь- 
рулувух ливт1уми бат1лай 
заназисса аьравалттищалсса 
арантурал ца хъамитайпалул 
жаназа бак1райн дагьну 
шагьрулул кучалий, гьаз 
дуриу жаназа руртун дур 
аьравалттийн цайми жана 
зарттач1ан, яла к1ай жана 
зартту аьрщараву к1уч1 дан 
аьравалттия дуч1ан дуллай 
кун га хъамитайпалул ччан 
щулт1у хьуну бур, ганил 
адаминал, бац1и бац1и ва 
сагъну бур куну га буччин 
къабивтун тинмай бивхьун 
щинал ххув буллай ца хъис 
рух1 дурк1ун дур. Га 
бивк1уссар т1ий буччин 
найсса хъамитайпалул 
жаназа, ва га ххассал бувсса 
адамина бивк1ун бур 
ц1анасса жула президент 
Путиннул нину ва ппу. Ккашил 
х1ал лавсун багьсса.

Цукун бунугу микка 
ххассал хьуну, сагъну лив- 
ч1ун бур гай к1иягу тай зах1-

матсса ч1уннардива. Муния 
чивчуну бия ца журнал- 
ланийгу.

Ажал къабияву х1исав 
бувара, кат и  ххисса Заннал 
кьудрат ххи хьуну Владимир 
Путиннул нину-ппу гания 
махъгу ялапар хьуну Путин 
увссар 1950-ку шиннардий.

Владимир Путиннул 
ппу Владимир цувагу Хъун 
дяъвилул гьурттучи ивк1ун 
ур. Бессмертный полкраву 
зун х1исав шайссар Влади 
мир Путин цила буттал

портретгу лавсун гьари 
шинах уккайсса..

Х1акьинусса кьинигу 
тай Европанал х1укуматру 
хаснува Польша, Украина, 
Западрайсса цаймигу 
билаятру Америка х1арачат 
буллай дур тарих цамур 
куццуй чичин, Ххувшаву 
ласлай, цинявппагу Евро
панал х1укуматру тархъан 
дурсса Аьрасатнал бувмур 
ккалли къабуллай, ччанна 
лун бутлай. Миннан цукунни 
къак1улсса уттигу жула

агьалинал дяниву бушиву та 
Хъун дяъвилул бардулт,

уттигу къакьаркьунниха 
буттахъах ялугьисса
ятинтурал иттавсса макь, 
уссурваврах ялугьиссг 
ссурваврал иттавсса макь.

Жува бац1аву дакъа 
буслан аьркинссару ялуи 
нанисса никирахь, та 
Бюхттулсса ххувшаву ласлай 
жула Совет агьалинал дурсса 
къучагъш ивурттая, вири- 
чушивурттая, къинттуллух зий 
бивк1миннал ххувш аврш  
кьини гъан дуллай бивхьусса 
зах1матирттая.

Му ч 1 умалли жула ялуи 
нанисса ник Ватан ххирану. 
Бюхттулсса ххувшаву ласлай 
жанну харж дурминнал аьпагу 
ябуллай бачин!.

А.Аьбдуллаев

Ч1яйннал дянивмур 
даражалул школалий, библио- 
текарьну зий Исаева Ххади- 
жат Ибрагьимхалиллул душ- 
нил гьашину там хъанай дур 
28-шин. Ххадижат бур цила 
даву ххирасса, ххуттавун рур
тун даву дувайсса инсан, ва 
мунил хъунмасса зах1мат 
бищай дуклакки оьрч1ан 
б и б л и о т е к а л у щ а л с с а  
дусшиву ц1акь давриву.

Школалул библиотека- 
луву дурну дур хъинну хъирив 
лавсса бакьин баву-ремонт ва 
миву даимангу низам ц1аних- 
сса дик1ай.

Дарссирдан хасъсса 
луттирду библиотекалуву 
бивхьун бур цила-цила клас- 
сирдал ххуттай. Вайми худо- 
жествалул луттирду буссар 
алфавитрал низамрай, мукун- 
ма методикалул пособияртту 
цила-цила дарссирдал ххут- 
тай.

Библиотекалуву даи
мангу итталун дагьанну лази- 
ларкьуну дуссар кказит-жур- 
наллал цач1ун буруххавуртту 
«Илчи», «Чаннац1уку», «Учи
тельская газета», «Рос
сийская газета», ва цаймигу.

Школалул библиотекалуву

Ххадижат Ибрагьим- 
халиловнал ч1яруну т1айла 
дуккайр библиотекалуву 
буккултрал конференцияр- 
тту, мукунна библиотека
луву дуссар ч1ирттай ч1я- 
русса стендру, масалларан 
:«Лакцы-Герои Советского

Союза», «Писатели и 
поэты о Великой Оте 
чественной войне», миккун 
гу бавт1ун буссар луттир 
ду Буттал к1анттул 
ц1анийсса Хъунмасса 
дяъвилия бусласисса.

«Жул шяравучутал- 
афганцы», «Они сражались

за Родину» Библиотекалуву 
мукунна ч1ирттайн лархху н 
дур лозунгру-оьвчавуртту: 
«Книга-лучший друг», « Лю
бите книгу-источник зна
ний», «Книга-это учитель 
без зарплаты», «С книгой 
жить-век не тужить».

Ш колалул библио

текалуву мукунна дур сант 
руртун дуклакки оьрч1ан ва 
учительтуран щябивк1уг 
дарсирайн х1адур хьунсса.

Х хадижат Исаева 
хъинну хъирив бац1ай 
дуклакки оьрч1ал цич1атува 
лавсусса луттирду лавсус 
сакун сагъсаламатну библио- 
текалувунмай биян баврил 
ялув.

Мукунна библитекалуву 
Ххадижат Исаевал каялув 
шиннаралу т1айла дуккайссар 
жура-журасса агьамсса 
бат1авуртту чичултрал 
шаэртурал юбилейрдайн хас 
дурсса. Му бакъассагу Хади 
жат бур гьарца дуклакки 
оьрч1ал дак1нич1ан ххуллу 
лавсун к1улсса инсан 
мунияту школалул учитель 
турал коллективраву 
даимангу мунинсса х1урмат 
лавайсса буссар.

Уттиния тинмайгу 
ниятрай бур Хадижат Исаева 
цила бусса бюхъу-х1арачат 
бихьлан школалул дуклакки 
оьрч1ру луттирду ххирану ша 
ласланшиврул.

Жул корр.

Газета регистрировать бувссар 
Республикалийсса связьрал, инфор
мационный технологиялул ва ч1яву- 
чинсса коммуницациялул Феде
ральный къуллугьрал Управления-

Хъунама 
редактор 

А.И. Къянчиев

Газета бавт1уссар «Чаннац1уку» 
газетрал редакциялул компьютердай, 
бивщуссар ГАУРД «Издательский дом 
«ДАГЕСТАН». Типографиялул адрес:

__Буккайссар нюжмардий цал, 
( 12+ Индекс: 51317

тираж 600 экз. Газета итабакьин 
къулбас дайсса ч1ун 17. 00,

къулбас дурсса ч1ун 16. 00
лул 26 мартрал 2019ш. Регист- 
рациялул номер ПИ№ТУ5-00404

367018. Мах1ачкъала, пр. Нена свободная
Насрутдинова 61, gazetazvezda0@mail.ru

Редакциялул адрес 
368390, Республика Дагестан 
Ккуллал район, ш.Ваччи

И здательнал адрес: 
Республика Дагестан 
Ккуллал район, ш.Ваччи

mailto:gazetazvezda0@mail.ru

